I. DE LEONE

A. Introductio

1 Leonés sunt béstiae magnae, ferocés et fortés.

2 Leonés habitant in désertis planisque atque silvis Africanis.
3 Alii dormiunt in umbra arborum vel fruticum; alii possidunt

4 cavernas vel specus pro cubili.

5 Propter maiestatem suam saepe vocatur réx béstiarum. Unde
6 haec maiestas? Vi feré omnia animalia superat leo, et sicut im-
7 perator mandata fremit, et régalem iubam capillorum gerit

8 (quae habet fortasse coronae aspectum).

B. Leo et Homo Concertantes
(Aesopus)

Aesopus (c. 620-564 A.C) fuit scriptor Graecus. Nihil certi dé vita
eius scimus. Graeci autem et Romant permultas fabulas Aesopo
attribuérunt. In his fabulis, animalia saepe loquuntur et sicut
hominés sé gerunt. Fabulae Aesopr concluduntur cum apto
praecepto. In hac fabula, homo et led concertant dé viribus suis.

Ultime, led dat hominT argimentum certissimum!



1 Homo et leo inter sé concertabant quis edrum esset superior
2 et cum (ut quaererent huius altercationis testimonium) vénis-
3 sent ad monumentum ubi erat pictira quomodo ab homine
4 leo suffocarétur, ostendit leoni homo testiménium in pictara.
5 Cui leo sic ait, “Hoc ab homine pictum est. Nam si leo pingere
6 posset, pinxisset quomodo leo suffocasset hominem. Veni

7 mécum et dabo tibi vérum testimonium.”

8 Déduxit leo hominem ad amphitheatrum, et ostendit illi
9 véram fidem quomodo homo a leone suffocarétur et dixit ho-
10 mini, “Hoc testim6nium nén est opus colorum, sed opus in

11 veritate factum.”



C. Allegoria Leonis
(Physiologus Latinus )

Physiologus est liber incerti auctoris Graecl, inter secundum et
quartum saeculum scriptus atque postea in linguam Latinam
translatus. Hic liber varia animalia dépingit, et cuique moralem
interpretationem providet. In hac parte, dé tribus naturis leonis
narratur: dé modo vivendi, dé somno, et dé Infantibus. Omnia

lest Christo et varils Bibliae versibus comparantur.

1 Etenim Iacob, benedicéns filium suum Iadam, ait: ‘Catulus
2 leonis est Iudas, filius dé germine med; quis suscitabit eum?’

3 Physiologus dicit trés rés nataralés habére leonem.



4 PRIMA NATORA: Ambulat in montibus, et si contigerit ut
5 quaeratur a vénatoribus, venit ei odor vénatoris; et cauda sua
6 cooperit post tergum veéstigia sua quocumgque ierit, ut non se-

7 ciitus véndtor per véstigia eius inveniat cubile eius et capiat eum.



8 Sic et salvator noster — leo dé triba Iadae, radix Iesse, filius

9 Davidis — missus a supernd patre, cooperuit intellegentibus
10 véstigia deitatis suae, et est factus cum angelis angelus, cum
11 archangelis archangelus, cum thronis thronus, cum potes-
12 tatibus potestas, donec déscenderet in uterum virginis, et sal-
13 varet hoc quod erraverat himanum genus. Et hoc ignoranteés,
14 eum ascendentem ad patrem, hi angeli qui sarsum erant di-
15 cébant ad e6s qui cum dominé ascendébant: ‘Quis est iste réx
16 gloriae?” Respondérunt illi: ‘Dominus virtatum ipse est réx

17 gloriae!



18 SECUNDA NATOURA: Cum dormierit, oculi eius vigilant, aperti
19 enim sunt; sicut in Canticé Canticorum testatur sponsus, di-
20 céns: ‘Ego dormio, et cor meum vigilat” Etenim corporaliter
21 dominus meus obdormiéns in cruce et sepultus, deitas eius
22 vigilabat: “Ecce non dormitabit neque dormiet qui custodit

23 Israél’

24 TERTIA NATURA: cum leaena peperit catulum, generat eum
25 mortuum, et custodit eum tribus diébus; donec veniéns pater
26 eius dié tertia, insufflat in faciem eius et vivificat eum. Sic om-
27 nipoténs pater dominum nostrum Iésum Christum filium
28 suum tertia di€ suscitavit a mortuis, dicente Idcob: ‘Dormita-

29 bit tamquam leo, et sicut catulus leonis; quis suscitabit eum?’



D.Daniel in Laci Leonum
(Liber Danielis 6:1-7, 9-13, 16-28)

Liber Daniélis est liber prophétarum Biblicarum. Cum Babylonit
regnum ludae cepérunt (c. 597 A.C), el qui ludam incolébant a
patria sua prohibiti sunt et in Babylonem expulsi sunt. Secundum
hunc librum, lidaeus quidam nomine Daniél illo tempore erat
carus régi Babylonis Dar1o. Magistratiis Babyloniae, invidi Dani-
élis, coniurationem contra eum paravérunt ut réx ad leonés eum

mitteret.

Placuit Dario constituere super régnum satrapis centum
viginti et super e0s principe€s trés (ex quibus Daniél tinus erat)
ut satrapae illis redderent rationem, et réx non sustinéret mo-
lestiam. Igitur Daniél superabat omnés principés et satrapas

quia spiritus amplior erat in eo.

Porro réx c()gitibat constituere eum super omne régnum,
unde principés et satrapae quaerébant ut invenirent occasi-
onem Daniéli ex latere régni. Nallam causam et suspicionem
reperire potuérunt ed quod fidélis esset, et omnis culpa et su-
- = - . - = . - - = - o — . - € - .
spici6 non invenirétur in e6. Dixérunt ergo viri illi: “Non in-
veniémus Daniéli huic aliquam occasionem, nisi forte inveni-

amus occasionem adversus eum in lége Dei sui.”

Tunc principés et satrapae illi concurrérunt ad régem et sic
locuti sunt ei: “Darie réx, in aeternum vive! Consilium ini-
érunt cuncti princip€s régni, magistratis et satrapae, opti-
matés et iudicés, ut décrétum promulgétur et édictum
confirmétur, ut omnis, qui petierit aliquam petitionem 2
quocumgque ded et 2 quocumque homine, nisi a té, réx, mitta-
. _ ”» — _ - - . - e — 1
tur in lacum ledonum.” Porrd réx Darius signavit édictum et

décrétum.



21 Daniél autem, cum comperisset décrétum signatum esse, in-
22 gressus est domum suam et, fenestris apertis in cénaculo suo
23 contra lerusalem, tribus temporibus in dié flectébat genua sua
24 et adorabat confitébaturque coram Ded suo, sicut et antea fa-
25 cere consuéverat. Viri ergd illi accessérunt et invénérunt Da-

26 niélem orantem et obsecrantem Deum suum.



27 Tunc accessérunt et locati sunt coram rége super édicto:
28 “Réx, numquid non signasti décrétum, ut omnis homo, qui
29 rogaret quemquam dé diis et hominibus usque ad diés tri-
30 ginta, nisi a té, réx, mitterétur in lacum leonum?” Respondéns
31 réx ait: “Vérum est.” Tunc respondentés dixérunt coram rége:
32 “Daniél dé filiis captivitatis Iadae non caravit dé té, réx, et dé
33 édicto, quod constituisti, sed tribus temporibus per diem 6rat

34 obsecratione sua.”

Tunc réx contristatus praecépit, et adduaxérunt Daniélem et
misérunt eum in lacum leonum. Dixitque réx Daniéli: “Deus
tuus, quem colis semper, ipse liberet t&.” Allatusque est lapis
anus et positus est super 6s lacis. Et abiit réx in domum suam
et dormivit incénatus, cibique non sunt illati coram e6; insu-

per et somnus recessit ab €o.

Tunc réx primoé dilaculo consurgéns ad lacum leonum per-
réxit; appropinquansque lacui Daniélem voce lacrimabili in-
clamavit et affatus est Daniélem: “Daniél, serve Dei viventis,
Deus tuus, cui ta servis semper, putisne quod valuit liberare

té a leonibus?”



46
47
48
49

50
51
52
53
54
55
56

Et Daniél régi respondéns ait: “Réx, in aeternum vive! Deus
meus misit angelum suum et conclasit 6ra leonum, et non no-
cuérunt mihi, quia coram e iUstitia inventa est in mé; sed et

coram té, réx, délictum non féci.”

Tunc réx vehementer gavisus est super 6 et Daniélem prae-
cépit éduci dé laca; éductusque est Daniél dé laca, et nalla lae-
si0 inventa est in ed, quia crédidit Deo suo. Dixit autem réx,
et adducti sunt viri illi, qui accasaverant Daniélem, et in la
cum lednum missi sunt, ipsi et filii edrum et uxorés edrum, et
non pervénérunt usque ad pavimentum lacas, donec potiren-

tur eis leonés, et omnia ossa edrum comminuérunt.



57 Tunc Darius réx scripsit aniversis populis, tribubus, et lin-

58 guis, habitantibus in Gniversa terra: “Pax vobis multiplicétur!

59 A mé constititum est décrétum ug, in niverso imperio régni

60 mei, populi treméscant et paveant Deum Daniélis:

Ipse est enim Deus vivéns

et permanéns in saecula,

et régnum eius non dissipabitur,

et potestas eius usque in aeternum;
ipse liberator atque salvator

et faciéns signa et mirabilia

in caelo et in terra.

Liberavit autem Daniélem

dé mant leonum.”

70 Porro Daniél prosperatus est in régno Darii.



E. Androclus et Leo Amicus
(Gellius, Noctes Atticae 5.14)

Aulus Gellius (c. A.D. 125-180) erat scriptor Romanus qui quon-
dam Athénis habitabat. Per quandam frigidam hiemem, Gellius
nocte multas partés variorum librorum in mentem revocabat.
Ergo haec fragmenta appellantur Noctes Atticae. In hoc fragmento,
quidam Apion narrat fabulam dé servo Androclo, qui ad leonés

damnatus est sed benignitatis suae gratia pervixit.

1 Apion, litteris homo multis praeditus, rérumque Graecirum
2 plarima atque varia scientia fuit. Hoc, quod in libro Aegyptia-
3 corum quinto scripsit, neque audisse neque légisse, sed ipsum

4 sésé in urbe Roma vidisse oculis suis confirmat. Ille inquit:

In Circo Maximo vénationis amplissimae pugna
populd dabatur. Eius rei, Romae cum forte essem,
spectator fui. Multae ibi saevientés ferae, magni-
tadinés béstiarum excellentés, omniumque invisi-
tata aut forma erat aut ferocia. Sed praeter alia om-
nia lebnum immanitas admirationi fuit praeterque
omnés céterds unus. Is anus led corporis impeta et
vastitadine terrificoque fremita et sonoro, toris co-
misque cervicum fluctuantibus animés oculosque

omnium in sésé converterat.

Introductus erat inter complireés céteras, ad pugnam
béstiarum datos, servus viri consularis; ei servo An-
droclus nomen fuit. Hunc ille leo ubi vidit procul,
repenté quasi admirans stetit ac deinde sénsim at-
que placidé tamquam noscitaibundus ad hominem
accédit. Tum caudam more atque rita adalantium
canum clémenter et blandé movet hominisque sé
corpori adiungit cruraque eius et manus, prope iam
exanimati metd, lingua léniter démulcet. Homo
Androclus inter illa tam atrocis ferae blandimenta
amissum animum recuperat, paulitim oculos ad
contuendum leonem refert. Tum quasi mutua reco-
gnitione facta laetos et gratulabundos vidérés homi-

nem et leonem.



29 Ea ré prorsus tam admirabili maximos populi clamoérés exci-
30 tatos dicit accersitumque a Caesare Androclum quaesitamque
31 causam, cur #lli atrocissimus led @ni parsisset. Ibi Androclus

32 rem mirificam narrat atque admirandam. Inquit Androclus:

Cum provinciam Africam proconsulari imperio
meus dominus obtinéret, ego ibi iniquis eius et coti-
dianis verberibus ad fugam sum coactus et, ut mihi
4 domino, terrae illius praeside, tatiorés latebrae
forent, in campo6rum et arénarum solitadinés con-
cessi ac, si défuisset cibus, consilium fuit mortem
aliquo pacto quaerere. Tum, sole medio rabido et
flagranti specum quandam nanctus remotam late-
brosamque, in eam penétro et mé recondd. Neque
multo post ad eandem specum venit hic leo débili
uno et cruento pede, gemitas édéns et murmura

dolorem cruciatumque vulneris commiserantia.



45 Atque illic Androclus primé quidem conspecti advenientis le-

46 onis territum sibi et pavefactum animum dixit. Inquit autem:

47 Sed postquam introgressus leo, ut ré ipsa apparuit,
48 in habitaculum illud suum, videt mé procul déli-
49 téscentem, mitis et mansués accessit et sublatum
50 pedem ostendere mihi et porrigere quasi opis pe-
51 tendae gratia visus est. Ibi ego stirpem ingentem
52 véstigio pedis eius haerentem revelli conceptamque
53 saniem vulnere intim6 expressi accaratiusque sine
54 magna jam formidine siccavi penitus atque détersi

55 cruorem.

Illa tunc mea opera et medella levatus, pede in ma-
nibus meis posito, recubuit et quiévit, atque ex ed
dié triennium totum ego et led in eadem spect edd-
emque et victa viximus. Nam, quds vénabatur ferds,
membra opimiora ad specum mihi subgerébat,
quae ego ignis copiam non habéns meridiano sole

torréns edébam.



63
64
65
66
67
68
69
70

Sed ubi mé vitae illius ferinae iam pertaesum est,
ledne in vénatum profectd reliqui specum et viam
fermé tridui perménsus a militibus visus adpre-
hénsusque sum et ad dominum ex Africi Romam
déductus. Is mé statim rei capitalis damnandum
dandumque ad béstias curavit. Intellegd autem
hunc leonem, mé tunc séparato captum, gratiam

mihi nunc beneficii et medicinae referre.



71 Haec Apion dixisse Androclum tradit eaque omnia scripta cir-
72 cumlataque tabula populd déclarata; atque ideo cinctis peten-
73 tibus dimissum Androclum et poena solutum, leonemque ei

74 suffragiis populi donatum. Inquit Apion:

75 Postea vidébamus Androclum et leonem 16r6 tenui
76 revinctum urbe t6ta circum tabernas ire, donari aere
77 Androclum, floribus spargi leonem, omnés ubique
78 obvios dicere: ‘Hic est led hospes hominis, hic est

79 homo medicus leonis.



